
GOUVÈNÈ HOCHUL ANONSE GWO INISYATIV AKSÈ DIJITAL AK LANSMAN LWA 
SOU WO DEBI ABÒDAB LA AK ENVESTISMAN 18.5 MILYON DOLA 

CONNECTALL LA  
  

Premye Eta nan nasyon an ki pral enplemante sèvis wo debi 15 dola pou plizyè 
milyon Nouyòkè ki gen revni fèb, sa k ap kenbe lajan nan pòch yo  

  
15.5 milyon dola nan sibvansyon disponib pou fèmen divizyon dijital la atravè 

fòmasyon ak aksè ak teknoloji  
  

Dat limit pou pwopozisyon ConnectALL la se 11:59 PM ET nan dat 24 mas 2025  
  
  

Gouvènè Kathy Hochul te anonse jodi a de gwo inisyativ pou elaji aksè dijital atravè Eta 
Nouyòk Premye inisyativ la — Lwa sou Wo Debi Abòdab (Affordable Broadband Act, 
ABA) — te antre ofisyèlman an vigè, sa ki fè Eta Nouyòk se premye eta nan nasyon an 
ki mande founisè sèvis entènèt yo pou yo ofri sèvis wo debi bay fwaye ki gen revni fèb 
ki kalifye yo a 15 dola pa mwa pou sèvis 25 Mbps (Megabit pa segonn) oswa 20 dola 
pou sèvis 200 Mbps. Dezyèmman, Eta a ap lanse tou Sibvansyon Kapasite Pwogram 
Ekite Dijital (Digital Equity Program Capacity Grant) 15.5 milyon dola li a pou bay 
sibvansyon dezan ki sipòte fòmasyon alfabetizasyon dijital, aksè ak aparèy ak sèvis 
sipò pou kominote ki pa gen ase sèvis yo. Anplis de sa, pou maksimize enpak lwa sa a 
ak ansanm ak 15.5 milyon dola demann pou aplikasyon li a, ConnectALL pral envesti 3 
milyon dola pou fè piblisite pou benefis ABA a bay fanmi ki elijib yo, sipòte yo nan enskri 
pou opsyon aksè ak pri ki ba, epi ede yo konekte ak pwogram edikasyon ak aparèy 
abòdab, pandan Komisyon Sèvis Piblik (Public Service Commission, PSC) la ap travay 
pou asire tout founisè sèvis entènèt yo konplètman respekte lalwa.  
  
"Koneksyon dijital se pa yon liks — se yon dwa fondamantal ki ouvri pòt pou mobilite ak 
opòtinite ekonomik", Gouvènè Hochul te deklare. "Avèk Lwa sou Wo Debi Abòdab la 
ak envestisman 15.5 milyon dola sa a nan inisyativ ConnectALL nou an, n ap pran mezi 
solid pou diminye divizyon dijital la pou kreye yon entènèt abòdab, aksesib epi ekitab 
pou tout Nouyòkè yo. Efò sa yo pral asire ke fanmi ak biznis yo atravè Nouyòk gen zouti 
yo bezwen pou pwospere nan mond dijital jodi a, pandan y ap pèmèt kominote lokal yo 
kreye solisyon inovan pou ekite dijital alontèm."  
  



Prezidan, Direktè Egzekitif Jeneral ak Komisè Devlopman Empire State la, Hope 
Knight, te deklare, "Aksè ak alfabetizasyon dijital se pòtay pou mobilite ekonomik nan 
ekonomi jodi a. Apwòch konbine sa a nan aksè ak wo debi abòdab ak resous enklizyon 
dijital pral pèmèt òganizasyon lokal yo devlope solisyon inovan ki kraze baryè yo. 
Atravè ConnectALL, n ap kreye yon ekosistèm dijital kote chak kominote kapab patisipe 
totalman nan kwasans ekonomik ak pwosperite eta nou an."  
  
Prezidan Komisyon Fonksyon Piblik Eta Nouyòk la Rory M. Christian, te deklare, 
"Wo debi se yon resous enpòtan menm jan ak dlo ak elektrisite pou kominote Nouyòk 
yo. Lwa sa a enpòtan anpil nan ankouraje ekite ekonomik, sipòte opòtinite edikatifl ak 
pwomouvwa sante piblik, sitou vin gen plis sèvis esansyèl, ki gen ladan edikasyon ak 
swen sante adistans, ki deplizanpli vin sou entènèt la."  
  
Senatè Eta Kristen Gonzalez te deklare, "Kòm Prezidan Komite Entènèt ak Teknoloji, 
mwen fyè pou m wè envestisman sa a nan wo debi abòdab atravè eta nou an. Sa 
mennen nou nan yon etap pi pre pou garanti dwa pou tout Nouyòkè yo gen aksè ak 
entènèt. Mwen felisite Gouvènè Hochul pou lidèchip li sou pwoblèm enpòtan sa a, epi 
mwen sipòte efò kontinyèl pou ogmante vitès wo debi ak elaji davantaj aksè ak teknoloji 
nan eta nou an."  
  
Manm Asanble Steve Otis te deklare, "Felisitasyon pou Gouvènè Hochul ak ekip ki 
nan biwo ConnectALL ESD a pou lansman opòtinite Sibvansyon Ekite Dijital sa a pou 
sipòte pwogram lokal ki ofri fòmasyon dijital, aksè ak aparèy ak sèvis sipò bay moun ke 
yo te neglije nan mond dijital jodi a. Sibvansyon sa yo pral pèmèt founisè lokal yo nan 
pwogram sa yo elaji travay yo epi pote plis moun atravè divizyon dijital la. Pwogram sa 
yo se yon priyorite pou Lejislati Eta a ak pratik enklizyon dijital pandan plizyè ane. 
Sibvansyon yo se pwochen etap la nan aplikasyon Plan Ekite Dijital ConnectAll la ke yo 
trè konsidere."  
  
Lwa sou Wo Debi Abòdab ki se premye nan nasyon an garanti aksè ak wo debi 
pou 15 dola nan tout Eta a  
Lwa sou Wo Debi Abòdab la, ki te adopte an 2021, te fèk elimine dènye obstak legal yo 
lè Tribinal Siprèm Etazini an te refize plis revizyon lwa a an desanm 2024, sa ki te 
pèmèt aplikasyon an kontinye. ABA egzije founisè entènèt k ap sèvi plis pase 20,000 
kliyan pou yo ofri plan a pri redui pou fwaye ki kalifye yo. Komisyon Sèvis Piblik (PSC) 
la te retabli egzanpsyon tanporè pou ti ISP yo ki gen mwens pase 20,000 kliyan epi li 
pral revize nouvo demann pou egzanpsyon ki baze sou difikilte ekonomik yo.  
  
Dapre ABA, ffwaye Nouyòk ki kalifye yo ka jwenn aksè ak entènèt gwo vitès nan de pri:  
  

• 15 dola pa mwa pou vitès omwen 25 megabit pa segonn  

• 20 dola pa mwa pou sèvis gwo vitès omwen 200 megabit pa segonn  

  

To ak rabè sa yo pèmanan, menm si founisè yo ka ajiste pri yo yon fwa chak senkan. 
Yo dwe anonse nenpòt ogmantasyon pri 30 jou davans bay kliyan ak regilatè yo, epi yo 



limite a pi piti a swa pi resan chanjman endèks pri konsomatè a oswa yon maksimòm 
de pousan pa ane.  
  
Nouyòkè yo ka kalifye pou plan wo debi sa yo si yo patisipe nan nenpòt nan pwogram 
sa yo:  
  

• Dine gratis oswa a pri redui atravè Pwogram Manje nan Lekòl Nasyonal 
(National School Lunch Program, NSLP) la.  

• Pwogram Asistans Nitrisyon Siplemantè (Supplemental Nutrition Assistance 
Program, SNAP)  

• Medicaid  

• Egzanpsyon pou ogmantasyon pri lwaye pou granmoun aje (SCRIE)  

• Egzanpsyon pou ogmantasyon pri lwaye pou moun ki andikape  

• Benefis abòdabilite nan yon sèvis piblik  

  

Angajman ConnectALL pou konsyantizasyon ak enskripsyon piblik sipòte adopsyon li a. 
Kòm yon premye etap nan pwosesis aplikasyon an, Komisyon Sèvis Piblik la te 
rekòmanse yon pwosesis, ki te sispann dapre òdonans tribinal la, pou aplike lwa ABA a, 
epi anplwaye li yo pral revize demann pou egzanpsyon soti nan ti ISP ki gen mwens 
pase 20,000 kliyan epi yo ka montre difikilte ekonomik. Jodi a, PSC te retabli 
egzanpsyon tanporè ki te deja bay ti ISP ki te mande soulajman sa a an me 2021. Avèk 
rezolisyon litij la, founisè ki gen plis pase 20,000 kliyan ap bezwen konfòme yo ak 
direktiv ABA yo.  
  
Sibvansyon Kapasite Pwogram Ekite Dijital ConnectALL la: Aplikasyon yo ouvri 
kounye a  
Biwo ConnectALL Empire State Development lan ap aksepte aplikasyon pou 
Sibvansyon Kapasite Pwogram Ekite Dijital 15.5 milyon dola. Inisyativ konpetitif sa a 
pral bay sibvansyon dezan bay òganizasyon ak patenarya k ap travay pou konble 
divizyon dijital la atravè bon jan kalite fòmasyon alfabetizasyon dijital, pwogram aksè ak 
aparèy, devlopman konpetans an tèm konfidansyalite dijital ak sèvis sipò enklizif.  
  
RFA a finanse atravè Pwogram Sibvansyon Kapasite Ekite Dijital Eta Administrasyon 
Nasyonal Telekominikasyon ak Enfòmasyon (National Telecommunications and 
Information Administration, NTIA) an epi li an akò ak Plan Ekite Dijital Eta Nouyòk la. 
Finansman an swiv apwobasyon NTIA pou Aplikasyon Sibvansyon Kapasite Ekite Dijital 
Eta Nouyòk la nan mwa oktòb 2024, ki te garanti prèske 36.9 milyon dola nan 
finansman federal. ConnectALL vize double kapasite ekosistèm ekite dijital Eta Nouyòk 
la an 2035. Aplike pou Sibvansyon Kapasite Pwogram Ekite Dijital la isit la sou sit 
entènèt Wo Debi a.  
  
Yo dwe soumèt pwopozisyon yo anvan 11:59 PM ET lendi 24 mas 2025. Pou ede 
òganizasyon yo prepare aplikasyon yo, ConnectALL pral òganize yon webinè enfòmatif 
nan dat 30 janvye 2024 [sic]. Enfòmasyon konplè sou RFA ak enskripsyon webinè a 
disponib nan broadband.ny.gov.  
  

https://gcc02.safelinks.protection.outlook.com/?url=https%3A%2F%2Fbroadband.ny.gov%2Fsystem%2Ffiles%2Fdocuments%2F2024%2F06%2Ffinal_new-york-state-digital-equity-plan-accessible.pdf&data=05%7C02%7CViktoryia.Baum%40otda.ny.gov%7Cc2057d92efea4e30f06f08dd3bd2ef88%7Cf46cb8ea79004d108ceb80e8c1c81ee7%7C0%7C0%7C638732500041956005%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=84zXz6rf6CqMm4Bm9hCBVzjXt6VQnyENCM9RoRjWUck%3D&reserved=0
https://gcc02.safelinks.protection.outlook.com/?url=https%3A%2F%2Fbroadband.ny.gov%2Fdigital-equity-program-capacity-grant&data=05%7C02%7CViktoryia.Baum%40otda.ny.gov%7Cc2057d92efea4e30f06f08dd3bd2ef88%7Cf46cb8ea79004d108ceb80e8c1c81ee7%7C0%7C0%7C638732500041978578%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=eJV7BUPy1KQY9MCYKtGrHf42IaM%2Fw7OJ3fGjWu2TnG0%3D&reserved=0
https://gcc02.safelinks.protection.outlook.com/?url=https%3A%2F%2Fzoom.us%2Fwebinar%2Fregister%2FWN_PnR5F0RvQ4qrMwrv6Jq8OA%23%2Fregistration&data=05%7C02%7CViktoryia.Baum%40otda.ny.gov%7Cc2057d92efea4e30f06f08dd3bd2ef88%7Cf46cb8ea79004d108ceb80e8c1c81ee7%7C0%7C0%7C638732500041994904%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=uSctAu5k5fUy8bj7dpBidlXe4Zcpo72pTBL6jrTBQZw%3D&reserved=0
https://gcc02.safelinks.protection.outlook.com/?url=http%3A%2F%2Fbroadband.ny.gov%2F&data=05%7C02%7CViktoryia.Baum%40otda.ny.gov%7Cc2057d92efea4e30f06f08dd3bd2ef88%7Cf46cb8ea79004d108ceb80e8c1c81ee7%7C0%7C0%7C638732500042009457%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=tBNnGGVyXRmuW3lwXw1NbIuGh5hKPg3qBHv9u2esrrk%3D&reserved=0


Inisyativ ConnectALL Gouvènè Hochul la  
Gouvènè Hochul te fè elaji aksè ak wo debi yon poto mitan nan efò administrasyon li a 
pou kreye yon Nouyòk ki pi ekitab. Atravè inisyativ ConnectALL la, Eta Nouyòk ap 
envesti 1 milya dola pou transfòme enfrastrikti dijital Eta a, amelyore konpetisyon pami 
founisè yo, epi asire ke chak Nouyòkè gen aksè ak yon entènèt gwo vitès ki fyab, 
abòdab. Jiska dat, ConnectALL te sipèvize ak siksè lansman ak aplikasyon plizyè 
pwogram pou avanse aksè wo debi, tankou:  
  

• Pwogram Ekite Dijital la pral envesti 50 milyon dola, ki gen ladan yon alokasyon 
federal ki omwen 37 milyon dola pou aplike Plan Ekite Dijital Eta Nouyòk la pou 
konble divizyon dijital la. Plan an dekri estrateji nan tout eta Nouyòk la pou 
ogmante kapasite li pou amelyore alfabetizasyon dijital ak konpetans 
preparasyon pou travay dijital, fasilite aksè ak entènèt ak aparèy abòdab, 
amelyore konfidansyalite ak sekirite dijital, epi fè sèvis gouvènman an pi aksesib 
atravè entènèt.  

• Pwogram Koneksyon Lojman Abòdab la ap envesti 100 milyon dola pou pote 
nouvo enfrastrikti wo debi pou sèvi fwaye ki gen revni fèb nan lojman piblik ak 
abòdab yo. Jiska prezan Pwogram nan te bay plis pase 13 milyon dola epi li te 
garanti sèvis wo debi pou 10 dola pa mwa pou plis pase 14,000 kay nan konte 
Bronx, Erie, Monroe ak konte Nouyòk. Kounye a pwogram nan aksepte 
aplikasyon founisè sèvis entènèt yo ak demann patisipasyon pwopriyetè lojman 
ak otorite lojman piblik yo.  

•  Pwogram Deplwaman ConnectALL la pral finanse founisè sèvis entènèt yo pou 
yo rive jwenn kote ki pa jwenn sèvis ak kote ki pa jwenn ase sèvis yo. 
ConnectALL te pibliye Demann Aplikasyon pou apeprè 664 milyon dola an 
desanm 2024, li te tire sou finansman federal ki soti nan Pwogram Ekite, Aksè ak 
Deplwaman Wo Debi, jan sa dekri nan Pwopozisyon Inisyal Deplwaman Wo Debi 
ConnectALL la.  

• Pwogram Enfrastrikti Minisipal (Municipal Infrastructure Program) la te bay plis 
pase 214 milyon dola pou konstriksyon enfrastrikti wo debi piblik ak distribisyon 
sèvis wo debi abòdab atravè Eta a. Pwogram nan, ki te finanse prensipalman pa 
Depatman Trezò Ameriken an nan kad Fon Pwojè Kapital (Capital Projects 
Fund) Plan Sekou Ameriken an, fasilite yon varyete modèl wo debi minisipal, 
patenarya piblik-prive, ak rezo ki bay aksè lib pou bay Nouyòkè yo bon jan kalite 
opsyon sèvis ki abòdab. Tablobè Pwojè ConnectALL Beta bay detay sou pwojè 
ki finanse pa Pwogram Enfrastrikti Minisipal la.  

  
###  

  

  
Lòt nouvèl disponib sou sit www.governor.ny.gov 

Eta Nouyòk | Chanm Egzekitif | press.office@exec.ny.gov | 518.474.8418  
Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

 
ANILE ENSKRIPSYON OU 

